
BUISÉAD AE  
DON TODHCHAÍ
Forbairt agus comhtháthú réigiúnach

FORBAIRT AGUS COMHTHÁTHÚ RÉIGIÚNACH I NDIAIDH 
2020: ACHOIMRE AR AN GCREAT NUA

Eoraip níos cliste, le nuálaíocht, digitiú, athrú eacnamaíoch ó bhonn, agus tacaíocht do 
ghnólachtaí beaga agus meánmhéide

Eoraip níos glaise agus saor ó charbón, chun comhaontú Pháras a chur i bhfeidhm agus 
infheistíocht a dhéanamh san aistriú fuinnimh, san fhuinneamh in-athnuaite agus sa chomhrac 
in aghaidh an athraithe aeráide

Eoraip níos idirnasctha, le líonraí straitéiseacha iompair agus dhigiteacha

Eoraip níos sóisialta, cur i bhfeidhm cholún Eorpach na gCeart Sóisialta agus tacaíocht 
a thabhairt ar mhaithe le fostaíocht ardchaighdeáin, oideachas, scileanna, cuimsiú sóisialta 
agus rochtain chomhionann ar an gcúram sláinte

Eoraip is gaire do na saoránaigh, trí thacaíocht a thabhairt do straitéisí forbartha atá 
á stiúradh ar an leibhéal áitiúil agus d’fhorbairt inbhuanaithe uirbeach ar fud an Aontais.

Beidh béim mhór sna hinfheistíochtaí forbartha réigiúnacha ar chuspóirí 1 agus 2. Déanfar 65%-85% 
d’acmhainní Chiste Forbraíochta Réigiúnaí na hEorpa a leithdháileadh ar na tosaíochtaí sin, agus sin i gcomhréir le 
saibhreas coibhneasta na mBallstát.

BÉIM AR CÚIG THOSAÍOCHT INFHEISTÍOCHTA, TOSAÍOCHTAÍ ARB É AN 
TAONTAS IS FEARR IS FÉIDIR IAD A CHUR I BHFEIDHM
Seo thíos na cúig phríomhchuspóir a bheidh ag infheistíochtaí an Aontais le linn na mblianta 2021-2027:

PRÍOMHGHNÉITHE CHREAT NUA AN BHEARTAIS COMHTHÁTHAITHE

SIMPLIÚ: NÍOS LÚ RIALACHA, AGUS IAD NÍOS GIORRA 
AGUS NÍOS SOILÉIRE

Na gnólachtaí agus na fiontraithe sin dá dtugann an tAontas tacaíocht, tá an méid maorlathais a gcaithfidh 
siad a bheith ag plé leis níos lú de bharr an chreata nua, agus tá na dóigheanna a n-iarrtar íocaíochtaí agus 
na roghanna costais níos simplí. Chun sineirgíochtaí a éascú, tá leabhar rialacha aonair ann a chuimsíonn 
7 gciste AE a chuirtear chun feidhme i gcomhar leis na Ballstáit (“bainistíocht chomhroinnte”). Tá nithe 
eile beartaithe ag an gCoimisiún, mar atá rialuithe níos éadroime a thabhairt isteach i gcás clár a bhfuil dea-
theist orthu, tuilleadh úsáide a bhaint as na córais náisiúnta, agus prionsabal an “iniúchta aonair” a chur 
i bhfeidhm i níos mó cásanna chun dúbláil seiceálacha a sheachaint.

CUR CHUIGE ATÁ NÍOS OIRIÚNAÍ DON FHORBAIRT RÉIGIÚNACH
Faoin mBeartas Comhtháthaithe leanfar de bheith ag infheistiú i ngach réigiún, de réir trí 
chatagóir (réigiúin bheagfhorbartha; réigiúin trasdula; réigiún níos forbartha).
Tríd is tríd is ar olltáirgeacht intíre per capita atá modh leithdháilte na gcistí fós bunaithe. 
Tá critéir nua tugtha isteach (dífhostaíocht i measc an aosa óig, leibhéil íseal oideachais, an 

t-athrú aeráide agus glacadh agus lánpháirtiú imirceach) chun aird a thabhairt ar an bhfíorstaid atá ann. 
Leanfaidh na réigiúin is forimeallaí de bheith ag fáil tacaíocht speisialta ón Aontas.
Ina theannta sin, leis an mBeartas Comhtháthaithe tacaítear le straitéisí forbraíochta atá á stiúradh ar 
an leibhéal áitiúil agus tugtar ról d’údaráis áitiúla i mbainistiú na gcistí. Tá an ghné uirbeach den 
Bheartas Comhtháthaithe tar éis a neartaithe, agus 6% de Chiste Forbraíochta Réigiúnaí na hEorpa curtha 
in áirithe don fhorbairt uirbeach inbhuanaithe, agus clár nua um líonrú agus fothú acmhainní ann d’údaráis 
uirbeacha, is é sin an Tionscnamh Uirbeach Eorpach.

CREAT NÍOS SOLÚBTHA
Sa chreat nua tá an chobhsaíocht is gá maidir le pleanáil infheistíochtaí mar aon le leibhéal cuí de 
sholúbthacht bhuiséadach, chun a bheith in ann ag athruithe gan choinne. Déanfar athbhreithniú 

meántéarma chun a dhéanamh amach an gá athruithe a dhéanamh ar na cláir do dhá bhliain 
dheireanacha na tréimhse maoiniúcháin. Bunófar an t-athbhreithniú sin ar na tosaíochtaí a bheidh ag teacht 
chun cinn, a fheabhas a bheidh ag éirí leis na cláir, agus na moltaí tírshonracha is déanaí.
Laistigh de theorainneacha áirithe, féadfar acmhainní a aistriú laistigh de na cláir, gan cead an Choimisiúin 
a fháil. Lena chois sin tá riail ann a fhágann gur fusa maoiniú ó chistí AE a chur chun úsáide láithreach i gcás 
tubaiste nádúrtha.

NASC NÍOS LÁIDRE LEIS AN SEIMEASTAR EORPACH 
AGUS LE RIALACHAS EACNAMAÍOCH AN AONTAIS

Tacaíonn an Beartas Comhtháthaithe le hathchóirithe arb é is aidhm dóibh an infheistíocht a éascú 
agus borradh a chur faoi ghnólachtaí. Chuige sin, cinnteofar go mbeidh gníomhaíochtaí faoin mBeartas 
Comhtháthaithe agus an leagan nua feabhsaithe den chlár um athchóiriú struchtúrach, go mbeidh siad ina 
gcomhlánú ar a chéile agus comhordaithe le chéile.
Déanfar moltaí tírshonracha an tSeimeastair Eorpaigh a chur san áireamh dhá uair le linn thréimshe an bhuiséad: 
i dtosach, agus cláir an Bheartais Chomhtháthaithe á gceapadh, agus le linn an athbhreithnithe meántéarma. 
Chun dálaí a chothaíonn fás agus cruthú post a spreagadh a thuilleadh, tugadh isteach coinníollacha nua 
cumasúcháin a chuideoidh deireadh a chur le bacainní infheistíochta. Déanfar monatóireacht ar a gcur 
i bhfeidhm ó thús deireadh na tréimhse maoiniúcháin.

TUILLEADH SINEIRGÍOCHTAÍ IDIR UIRLISÍ BUISÉADACHA 
AN AONTAIS
An leabhar rialacha aonair atá ann a chuimsíonn cistí an Bheartais Comhtháthaithe agus an Ciste 

Tearmainn agus Imirce, fágfaidh sé gur fusa straitéisí áitiúla um lánpháirtiú imirceach a bhunú, le cuidiú 
acmhainní ón Aontas. Ar riachtanais ghearrthéarmacha na n-imirceach, ar theacht go dtí an tAontas dóibh, 
a bheidh fócas an Chiste Tearmainn agus Imirce agus ar lánpháirtiú sóisialta agus gairmiúil imirceach a bheidh 
fócas an Bheartais Comhtháthaithe. Lasmuigh den leabhar rialacha aonair, éascófar sineirgíochtaí le hionstraimí 
AE eile amhail an Comhbheartas Talmhaíochta, Fís Eorpach, LIFE, agus Erasmus+.



© An tAontas Eorpach, 2018
Údaraítear athúsáid ach an fhoinse a admháil.
Déantar beartas atáirgthe dhoiciméid an Choimisiúin Eorpaigh a rialú le Cinneadh 2011/833/AE (IO L 330, 14.12.2011, lch. 39).
Chun grianghraif nó ábhar eile nach bhfuil faoi chóipcheart an Aontais a úsáid nó a atáirgeadh, ní mór cead a fháil go díreach ó shealbhóirí 
an chóipchirt. Pr

INTERREG: DEIREADH A CHUR LE BACAINNÍ TRASTEORANN 
AGUS TACAÍOCHT A THABHAIRT DO THIONSCADAIL NUÁLAÍOCHTA 
IDIR-RÉIGIÚNACHA

Éascófar an comhar idir-réigiúnach agus trasteorann leis an bhféidearthacht nua atá ag na réigiúin cuid dá leithdháileadh 
féin a úsáid chun tionscadail a mhaoiniú áit ar bith san Eoraip i gcomhpháirt le réigiúin eile.
An ghlúin nua de chláir um chomhar idir-réigiúnach agus trasteorann (“Interreg”), beidh siad ina gcuidiú ag na Ballstáit 
bacainní trasteorann a shárú agus seirbhísí comhpháirteacha a chur ar bun. Tá ionstraim nua beartaithe ag 
an gCoimisiún do réigiúin teorann agus do Bhallstáit ar mian leo a gcreat dlí a chomhchuibhiú, is é sin an Sásra 
Trasteorann Eorpach.
I bhfianaise scéim phíolótach a reáchtáladh le linn na tréimhse 2014-2020, agus ar éirigh go maith léi, tá sé beartaithe 
ag an gCoimisiún Infheistíochtaí Nuálacha Idir-Réigiúnacha a chruthú. Réigiúin ag a bhfuil acmhainní 
‘speisialtóireachta cliste’ den saghas céanna acu, tabharfar tacaíocht dóibh chun braislí uile-Eorpacha 
a chruthú i réimsí tosaíochta amhail olltiomsú sonraí, an geilleagar ciorclach, ardmhonaraíocht agus 
cibearshlándáil.

RIALACHA ATHNEARTAITHE CHUN GUR FEARR A FHEIDHMEOIDH 
INFHEISTÍOCHTAÍ AE
Beidh creat feidhmíochta i gcónaí ag gach clár, agus spriocanna intomhaiste ag dul leo (an líon post 
a cruthaíodh nó an rochtain bhreise ar leathanbhanda a cruthaíodh). Sa chreat nua, tá athbhreithniú bliantúil 

feidhmíochta, i bhfoirm dialóg beartais idir údaráis clár agus an Coimisiún. Déanfar measúnú ar fheidhmíocht na gclár 
freisin le hathbhreithniú meántéarma. Ar chúiseanna trédhearcachta, agus ionas go mbeidh a fhios ag na saoránaigh 
cén dul chun cinn atá déanta, beidh ar na Ballstáit na sonraí cur chun feidhme uile a thuairisciú gach dhá mhí 
agus nuashonrófar go huathoibríoch an tArdán Sonraí Oscailte maidir le Comhtháthú.

NÍOS MÓ ÚSÁIDE A BHAINT AS IONSTRAIMÍ AIRGEADAIS
Ní leor deontais chun na bearnaí móra infheistíochta atá ann a dhúnadh. Is féidir iad a chomhlánú le 
hionstraimí airgeadais, a bhfuil éifeacht ghiarála acu agus atá níos cóngaraí don mhargadh. Ar bhonn 
deonach, féadfaidh na Ballstáit cuid de na hacmhainní atá acu ón mBeartas Comhtháthaithe a aistriú chuig 

InvestEU, ciste nua atá á bhainistiú go lárnach, chun teacht ar ráthaíocht bhuiséad an Aontais. Is fusa deontais agus 
ionstraimí airgeadais a chur le chéile agus tá forálacha speisialta sa chreat freisin arb é is aidhm dóibh níos mó caipiteal 
príobháideacha a mhealladh.

10. TUILLEADH CUMARSÁIDE A DHÉANAMH CHUN PRÓIFÍL 
AN BHEARTAIS COMHTHÁTHAITHE A ARDÚ
Chun an Eoraip a thabhairt níos gaire do na saoránaigh, tá tuilleadh béime curtha ar a riachtanaí atá sé dea-

thorthaí an Bheartais Comhtháthaithe a fhógairt. Tá treisiú déanta ar na ceanglais atá ar na Ballstáit agus ar na réigiúin 
i dtéarmaí cumarsáid a dhéanamh, e.g. imeachtaí a eagrú nuair atá tús le cur le mórthionscadal atá maoinithe ag an 
Aontas, pleananna caidrimh ar na meáin shóisialta a ullmhú.
San am céanna, tá simpliú déanta ar phoibliú tionscadal atá maoinithe ag an Aontas, agus gan ach aon bhranda amháin 
ann do gach ciste AE, aon tairseach amháin ann ina dtaispeántar an maoiniú ar fad atá ar fáil do ghnólachtaí, agus aon 
bhunachar amháin ann atá faoi stiúir an Choimisiúin.


